
ஹர்யஷ்டகம்

ஸ்வமுத்³த⁴ர்தும் ஹரே வேத்தி கிம் கூபே பதித: பஶு: ।
க்ஷிபந்நங்க்⁴ரிம் முஹுர்க்ரந்த³ந் க்ரு’பாம் ஜநயதி ப்ரபோ⁴ ॥ 1॥
அநிச்ச²தோऽபி தஸ்யாஜ்ஞஸ்யாங்க³ம் குக்ஷிம் ச தா³மபி: ⁴ ।
ஶநைர்நிப³த்⁴ய ஸ்வஜநைர்ஹரே ஸ பரமுத்³த⁴ரேத் ॥ 2॥
ஸ ஹரே லாலயேத் பங்கம் க்ஷாலயேத் பாலயேத்த்ரு’ணை: ।
ஶமயே தௌ³ஷதை⁴ர்மந்த்ரை:ஸ்வகோ³ஷ்ட²ஸ்தஸ்ய வேத³நாம் ॥ 3॥
ததா² நரபஶோரீஶ ப⁴வகூபேऽர்தி³தஸ்ய மே ।
ஹரே பரிஹராஶேஷ க்லேஶம் கேஶிக்⁴ந கேஶவ ॥ 4॥
மாம் ஹி ஜீவந்ம்ரு’தம் கர்தும் யதந்தே பரித: க²லா: ।
தாந்நிஹத்ய ஹரே ஶீக்⁴ரம் ஸேவாயாம் தே நியுங்க்ஷ்வ மாம் ॥ 5॥
காமாத்³யாऽந்தர ஶத்ருப்⁴யோ பா³ஹ்ய ஶத்ருப்⁴ய ஏவ ச ।
பீ⁴தம் ஹரேऽஸுராத்³பீ⁴தம் ப்ரஹ்லாதா³ஹ்லாத³ பாஹி மாம் ॥ 6॥
ஆதீ⁴ந்வ்யாதீ⁴நரீந்ராஜ்ஞோ த்³ரோஹிணோऽந்யாம்ஶ்ச து³ர்ஜநாந் ।
க்ஷிப்ரம் நாஶய ஸர்வஜ்ஞ ஸர்வஶக்தே ஹரே மம ॥ 7॥
கலிம் க²ண்ட³ய தத்³ப்⁴ரு’த்யாந் த³ண்ட³யாஶு ஹரே மம ।
மநஶோத⁴ய ஸத்தத்த்வம் போ³த⁴யேஷ்டம் ப்ரஸாத³ய ॥ 8॥
வாதி³ராஜ யதி ப்ரோக்தமேவம் ஹர்யஷ்டகம் நவம் ।
பட²ந் ந்ரு’ஸிம்ஹ க்ரு’பயா ரிபூந் ஸம்ஹரதி க்ஷணாத் ॥ 9॥
இதி வாதி³ராஜதீர்த²விரசிதம் ஹர்யஷ்டகம் ஸம்பூர்ணம் ।

